
ᓄᑕᖅᑲᐃᑦ
ᐅᓪᓗᖓᓂ

ᖁᕕᐊᓲᑎᖃᕆᑦ ᓯᕗᓂᒃᓴᕐᓂᒃ   
ᐃᓪᓗᕕᒐᓕᐅᕐᓗᑎᑦ

ᐱᔪᓐᓇᐅᑎᖃᖅᐳᑎᑦ
ᓱᖁᑕᐅᔪᑎᑦ
ᐃᕝᕕᑦ ᓯᕗᓂᒃᓴᐅᒐᕕᑦ

ᑲ ᓇ ᑕ ᒥ  ᓄ ᑕ ᖅ ᑲ ᐃ ᑦ  ᐅ ᓪ ᓗ ᖓ ᓂ

1.	 ᐱᒋᐊᓚᐅᙱᓐᓂᕐᓂ, ᐱᔭᕆᐊᖃᕐᓂᐊᖅᑐᑎᑦ ᖃᑯᖅᑕᓂᒃ 
ᐸᐃᑉᐹᒥᒃ, ᑎᑎᕋᐅᑎᕐᔪᐊᓂᒃ, ᑎᑎᖅᑐᒐᐅᑎᓂᒃ ᐊᒥᐊᕈᑎᓂᒃ, 
ᐊᒥᐊᕈᑎᓂᓪᓗ, ᓂᐱᑦᑕᔫᖅ/ᓂᐳᑎ ᐊᒻᒪᓗ ᐃᑲᕐᕋᐅᑉ 
ᐊᕙᖓᓂᓪᓗ. 

2.	 ᑐᓂᓯᓗᑎᑦ ᐸᐃᑉᐹᒥᒃ ᐊᑐᓂ ᓄᑕᖅᑲᒧᑦ.

3.	 ᐊᕐᕌᒍᖏᑦ ᒪᓕᓪᓗᒋᑦ, ᐊᑐᓂ ᐊᐱᕆᓗᒋᑦ ᓄᑕᖅᑲᐃᑦ 
ᑎᑎᕋᖁᓗᒋᑦ ᐃᒪᓐᓇ: “ᓯᕗᓂᒃᓴᑦᑎᓐᓂ...” ᐅᕝᕙᓘᓐᓃᑦ 
“ᐃᓱᒪᔪᖓ...” ᐅᕝᕙᓘᓐᓃᑦ “ᐃᓚᒃᑲ ᐃᒪᐃᖁᕙᒃᑲ...” 
ᐅᕝᕙᓘᓐᓃᑦ “ᓄᓇᓕᒐ ᐃᒪᐃᓐᓂᐊᖅᑐᖅ...” 
ᖃᓄᑐᐃᓐᓇᕐᓘᓐᓃᑦ ᑕᐅᑐᙳᐊᕈᓐᓇᖅᑕᒥᓂᒃ ᓯᕗᓂᒃᓴᒧᑦ 
ᐃᒻᒥᓐᓄᑦ, ᐃᓚᒥᓄᑦ, ᓄᓇᓕᓐᓄᑦ, ᐱᖃᓐᓇᕆᔭᒥᓄᑦ, ᓄᓇᕗᒻᒧᑦ 
ᐅᖓᑖᓄᓪᓗ. ᑕᐃᒪᓕ, ᑕᐃᒪᐃᓕᐅᑎᒃᑲᓐᓂᖅᑎᓪᓗᒋᑦ, 
ᑭᓯᐊᓂ ᑎᑎᕋᕈᑎᖃᙱᖔᕐᓗᑎᒃ ᓯᕗᓂᒃᓴᒥ ᑕᑯᔭᖏᓐᓂᒃ, 
ᑎᑎᕋᖅᑎᓪᓗᒋᑦ ᓴᓂᒋᔭᖓᓃᑦᑐᒧᑦ ᐃᓅᑉ ᒥᑦᓵᓄᑦ 
ᑕᑯᓐᓇᖅᑕᖏᓐᓂᒃ.

4.	 ᐊᖓᔪᑦᓯᐅᓂᖅᓴᓄᑦ ᒪᒃᑯᑦᑐᓄᑦ ᑎᑎᕋᖁᓗᒋᑦ ᑭᓱᓂᒃ 
ᐱᔭᕆᐊᖃᕋᔭᕐᒪᖔᑕ ᐱᔪᒪᓇᔭᖅᑕᖏᓐᓂᓪᓘᓐᓃᑦ ᑕᒪᓐᓇ 
ᓯᕗᓂᒃᓴᖅ ᑲᔪᓯᔪᓐᓇᖁᓪᓗᒍ ᐅᓂᒃᑳᕐᕕᒋᓗᒋᓪᓗ ᖃᓄᖅ 
ᓯᕗᓂᒃᓴᓕᐅᕈᓐᓇᕐᓂᖅ ᐃᑉᐱᒋᔭᖃᕋᔭᕐᒪᖔᑦ.

5.	 ᖁᕕᐊᓲᑎᒋᕙᕗᑦ ᕿᑐᕐᖓᕗᑦ ᒪᒃᑯᒃᑐᓪᓗ, ᑎᓕᐅᖅᐸᒃᖢᑎᒍᑦ 
ᓴᓇᕈᓘᔭᖃᑦᑕᖁᓪᓗᒋᑦ, ᑎᑎᕋᐅᔭᒃᑲᓐᓂᖃᑦᑕᖁᓪᓗᒋᑦ, 
ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᓂᒃ ᐊᓕᓚᔪᕐᓂᒃ 
ᐊᑐᖃᑦᑕᖁᓪᓗᒋᑦ.

ᑲᓇᑕᒥ ᓄᑕᖅᑲᐃᑦ ᐅᓪᓗᖓ ᖁᕕᐊᓲᑎᒋᔭᐅᕗᖅ ᑲᓇᑕᒥ ᓅᕙᐃᒻᕙ 20−ᐅᓕᖅᐸᑦ. ᐅᓪᓗᖅ 
ᐃᓕᑕᖅᓯᓂᐅᕗᖅ ᖃᓄᖅ ᐱᒻᒪᕆᐅᑎᒋᒻᒪᖔᑕ ᓄᑕᖅᑲᐃᑦ ᐱᔪᓐᓇᐅᑎᖏᑦ ᑕᑯᑦᓴᐅᑎᑦᓯᓂᕐᒥᓪᓗ 
ᑲᓇᑕᕗᑦ ᐊᖏᖅᓯᒪᓂᖓᓂᒃ ᓴᐳᔾᔨᓂᕐᒥᒃ ᑖᒃᑯᓂᖓ ᐱᔪᓐᓇᐅᑎᓂᒃ. ᑕᕝᕙᓂ ᐊᕐᕌᒍᒻᒥ, 
ᖁᕕᐊᓲᑎᖃᕈᒪᕗᒍᑦ ᓯᕗᓂᒃᓴᖏᓐᓂᒃ ᓄᑕᖅᑲᐃᑦ ᒪᒃᑯᑦᑐᐃᓪᓗ ᐱᔪᒪᔭᖏᓐᓂᒃ. ᑕᐃᒪᐃᓕᐅᕐᓂᐊᕐᓗᓂ, 
ᖁᕕᐊᓱᒋᑦᓯ ᐃᓕᓐᓂᐊᖃᑎᑎᓪᓗ $500−ᓂ ᓂᐅᕕᕈᓐᓇᐅᑎᒥᒃ ᓵᓚᑦᓴᖅᑎᓪᓗᒋᑦ; ᑲᑎᑎᕆᓯᒪᕗᒍᑦ 
ᒥᑭᔪᒥᑦ ᖃᓄᐃᓕᐅᕈᑎᒥᑦ. ᐃᓪᓗᕕᒐᓕᐅᕐᓂᐊᖅᑐᒍᑦ! ᐃᓛᒃ, ᓲᕐᓗ, ᐸᐃᑉᐹᓂᒃ "ᐊᐅᕕᑦᓴᓕᐅᕐᓗᑎᑦ." 



ᐅᖃᖃᑎᒌᓐᓂᖅ:
ᐃᓪᓗᕕᒐᖅ ᑭᓱᓂᒃ ᐊᑐᐃᓐᓇᐅᑎᑦᓯᕙ?

ᐱᓕᕆᐊᖑᔪᖅ ᐱᔭᕇᖅᐸᑦ, ᐃᓱᒪᑦᓴᖅᓯᐅᕈᑎᒋᓗᒋᑦ ᐃᓕᓐᓂᐊᖅᑎᓯ 
ᐊᐱᕆᓗᒋᑦ ᑭᓱᓂᒃ ᐃᓪᓗᕕᒐᖅ ᐊᑐᐃᓐᓇᐅᑎᑦᓯᒪᖔᑦ. ᐅᑯᐊ ᐃᓚᖏᑦ 
ᑭᐅᔾᔪᑕᐅᔪᓐᓇᖅᑐᑦ: ᐊᑦᑕᕐᓇᖅᑕᐃᓕᒪᓂᖅ, ᐅᖅᑰᓂᖅ, ᐃᓪᓗᓕᕆᓂᖅ ᓴᐳᔾᔨᓂᕐᓗ. 
ᐊᒥᓱᐃᑦ ᐃᑲᔫᑎᑦ ᐱᔪᓐᓇᐅᑎᖃᕐᒥᔪᑦ ᖃᐅᑕᒫᑦ ᑎᑎᕋᖅᓯᒪᔪᑦ ᓯᓚᕐᔪᐊᕐᒥᐅᑦ 
ᑲᑐᔾᔨᖃᑎᒌᖏᑦ ᑲᑎᒪᕐᔪᐊᖅᑐᑦ ᓄᑕᖅᑲᐃᑦ ᐱᔪᓐᓇᐅᑎᖏᓐᓄᑦ ᐱᔾᔪᑕᐅᓪᓗᑎᒃ;
ᐃᓕᓐᓂᐊᖃᑎᑎᑦ ᖃᐅᔨᔪᓐᓇᖅᐹᑦ ᓇᓕᐊᙳᒻᒪᖔᑦ? 

ᐊᒧᔭᖃᑕᐅᓇᓱᐊᕈᒪᒍᕕᑦ, ᐊᔾᔨᓕᐅᖅᑕᐅᓗᑎᑦ ᓴᓇᓚᐅᖅᑕᕐᓂᒃ ᐊᐅᓪᓚᖅᑎᓪᓗᒍᓪᓗ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᐅᑉ ᐊᓪᓚᕝᕕᖓᓄᑦ, contact@rcynu.ca, ᐅᓪᓗᖅ ᐃᓱᓕᑉᐸᑦ ᑕᓪᓕᕐᒥᕐᒥᑦ, ᐱᖓᑦᓯᖅ, 
ᑏᓯᒻᕙ 10. ᐃᓚᐅᖃᑕᐅᓗᓂ ᐃᕐᖐᓐᓈᖅᑕᐅᑎᒃᑯᑦ ᐃᓚᒋᖃᓯᐅᑎᒃᑭᑦ ᐃᓕᓐᓂᐊᑎᑦᓯᔨᐅᑉ ᐊᑎᖓᓂᒃ, 
ᐃᓕᓐᓂᐊᕐᕕᐅᑉ ᐊᑎᖓ ᓄᓇᓕᖓᓗ. ᐊᑐᓂ ᐃᓕᓐᓂᐊᖃᑎᒌᑦ ᑐᓂᔭᖏᑦ ᐃᓕᔭᐅᓂᐊᖅᑐᑦ ᐊᒧᔭᐅᔪᑦᓴᒧᑦ 
ᐊᕕᑦᑐᖅᓯᒪᓂᖏᓐᓄᑦ, ᐊᑕᐅᓯᕐᒥᒃ ᐊᑐᓂ ᐃᓕᓐᓂᐊᖅᑐᑦ ᐊᕕᑦᑐᖅᓯᒪᓂᖏᑎᒍᑦ ᓵᓚᖃᕐᓗᑎᒃ $500 
ᓂᐅᕕᕈᓐᓇᐅᑎᒥᒃ ᓂᐅᕕᕐᕕᒻᒧᑦ ᓂᕈᐊᖅᑕᖓᓄᑦ! ᓵᓚᖃᖅᑐᑦ ᑐᓴᖅᑎᑕᐅᓛᖅᑐᑦ ᑏᓯᒻᕙ 12-ᒥ.

ᑐᓐᓂᖅᑯᑕᐅᔪᖅ

6.	 ᓄᐊᑦᑕᐃᓐᓇᕆᓗᒋᑦ ᐸᐃᑉᐹᓕᒫᑦ. ᑕᐃᒪᓕ, ᓂᐱᑦᑕᔫᒥ 
ᓂᐱᐅᑎᒥᓪᓘᓐᓃᑦ ᐊᑐᕐᓗᑎᑦ, ᐸᐃᑉᐹᑦ ᖄᖓᓄᐊᕐᓗᒋᑦ 
ᓂᕈᐊᖅᑕᕕᑦ ᐋᖅᑭᑦᓯᒪᓂᖓᒍᑦ ᐃᓪᓗᕕᒐᐅᑉ. 

7.	 ᐊᔪᖅᓯᐅᖅᑲᒍᕕᑦ ᑭᔾᔭᖅᓯᔪᓐᓇᖅᑐᑎᑦ ᐸᐃᑉᐹᒥᑦ ᐅᕝᕙᓘᓐᓃᑦ 
"ᐊᐅᕕᑦᓴᓕᐅᕐᓗᑎᑦ" ᐃᓂᖃᑦᓯᐊᖁᓪᓗᑎᑦ. ᑲᑉᐱᐊᓱᙱᓪᓗᑎᑦ 
ᐊᑐᓂ ᐸᐃᑉᐹᑦ ᐃᓕᒐᓱᐊᕐᓗᒋᑦ ᐃᓂᒧᑦ, ᑕᐃᒫᑦᑕᐅᖅ 
ᐃᓪᓗᕕᒐᓕᐅᓲᖑᒋᕗᑦ!

8.	 ᓯᓚᑖᓂ ᐃᓪᓗᕕᒐᐅᑉ ᐃᓚᓯᒍᓐᓇᖅᑐᑎᑦ ᖃᓐᓂᕐᓂᑦ, ᐊᐳᑎᓂᒃ 
ᐃᓄᓐᓂᓪᓗ ᐱᔪᒪᓇᔭᖅᑕᕐᓂᓪᓘᓐᓃᑦ. ᐃᓱᒪᑐᑦᓯᐊᕆᑦ!

9.	 ᐱᔭᕇᖅᑐᑎᑦ! ᒫᓐᓇᓕ ᑭᒃᑯᓕᒫᑦ ᐅᖃᓕᒫᕆᐊᖃᓕᖅᐳᑦ 
ᑐᓴᖅᑕᐅᑎᑦᓯᓂᕐᓂᑦ ᐅᐱᒋᓗᒋᓪᓗ 
ᐱᓕᕆᐊᕆᔭᖏᑦ. ᐃᖅᑲᐃᑎᓪᓗᒋᑦ ᐃᓕᓐᓂᐊᖅᑏᑦ 
ᐃᓪᓗᕕᒐᓕᐅᕈᓐᓇᙱᓐᓂᖏᓐᓂᒃ ᑭᑉᐹᕆᒃᓯᓕᖅᓯᒪᙱᓪᓗᑎᒃ, 
ᓲᕐᓗ ᓯᕗᓂᒃᓴᕗᑦ ᓴᖅᑭᑦᑐᓐᓇᙱᒻᒪᑦ ᑖᒃᑯᐊᖑᙱᑉᐸᑕ!


